
«Dal stress dad
esser malsaun»
Stress po chaschunar infarcts dal
cor, burn out, alcoholissem u ble-
ras autras malsognas. 2

In’istorigia da
50 000 onns
L’archeologia ha gidà a sclerir
l’istorgia da l’occupaziun umana
en las Alps svizras. 9 LA VOUSCH DA SURMEIR

Sez Ner el
Cinema sil Plaz

■ (anr/sr) Ils 7 ed ils 8 da mars
vegn «Sez Ner», igl emprem ro-
man digl autur Arno Camenisch,
inscenaus el Cinema Sil Plaz a
Glion. A moda surprendenta
interpretescha igl actur Gian
Rupf las historias d’alp digl au-
tur da success. Dall’idilla d’alp
vegn il publicum a sentir pauc
ni nuot, persuenter vegn l’at-
mosfera silla tribuna dil Cine-
ma Sil Plaz ad esser pulit carga-
da e cu igl actur para d’esser als
cunfins dalla narradad po sulet
il musicistHans Hassler frenar la
situaziun. La figura migeivla
digl accordeonist ei sco ina cun-
terpeisa en fuorma musicala ed
en fuorma visuala.

Dicziunari Explorer Rumantsch
Ina ediziun cuminaivla da la Lia Rumantscha e da Meds d’instrucziun dal Grischun

DA MARTIN CABALZAR

■ Suenter tschintg onns lavur
da redacziun è cumparì il Dic-
ziunari Explorer Rumantsch,
ina publicaziun lexicografica
innovativa, edida da la Lia Ru-
mantscha e Meds d’instrucziun
dal Grischun. Il design da Win-
dows Explorer duai gidar da chat-
tar spert, chapir immediat ed em-
prender facilmain pleds e frasas.

In dicziunari topmodern
Quest dicziunari topmodern tu-
destg-rumantsch grischun e ru-
mantsch grischun-tudestg sa di-
stingua en sia structura cum-
plettamain da vocabularis exi-
stents. La publicaziun da 1156
paginas sa drizza ad uffants e giu-
venils dal stgalim mesaun e supe-
riur, dentant er als creschids.

Tge cuntegna il dicziunari?
Il dicziunari cuntegna il stgazi da
pleds activ da mintgadi, d’uffants,
giuvenils e creschids, radund
60 000 chavazzins, frasas, locu-
ziuns u modas da dir e translazi-
uns. En pli porscha el fanestras
d’infurmaziun davart il stgazi da

pleds, la grammatica u la cultura.
Sper l’infurmaziun duain quellas
fanestras era far punts linguisticas
e culturalas tranter las regiuns

idiomaticas. Bleras fotografias il-
lustreschan pleds u aspects speci-
fics dal Grischun rumantsch. Las
paginas en colur duain gidar a

chatttar spert il pled tschertgà e
sia translaziun correcta.

Il nov Dicziunari Explorer Rumantsch e concepì a modamoderna ed attractiva cunzunt per l’adiever da la scola,
el serva era sco manual linguistic adattà ed indispensabel era per creschids. MAD

Promover vinavant la vendita da muvel
■ (cc) Il chantun promova la
vendita d’animals da niz cun su-
stegnair activitads da reclama
sco er mesiras per dischimpe-
gnar las fieras da muvel. La rea-
lisaziun da questas mesiras po ve-
gnir surdada ad in’organisaziun
agricula. En il Grischun procura la
GraubündenVieh SA per ina ven-
dita optimala dal muvel. Sco in-

demnisaziun pauschala survegn
ella per quai 106 000 francs per
l’onn current. Per l’organisaziun
dals martgads publics da muvel da
maz vegn pajada ina contribuziun
da basa da 140 000 francs. Vitiers
vegnan contribuziuns per chau
per arments, pernursas eper chau-
ras. Ultra da quai vegn il martgà
da nursas promovì er quest onn

cun ina contribuziun da sis francs
per animal commerzialisà. Tar sti-
mads 20 000 animals resulta da
quai ina contribuziun totala da
120 000 francs per onn. Per nur-
sas che vegnan vendidas e trans-
portadas davent en las Vals dal sid
vegn pajada ina contribuziun da
transport da quatter francs per
animal.

Bler da far per ils ospidals
Blera lavur durant l’enviern pervia d’accidents sin pista

■ (anr/fa) L’inviern nun es be pel
turissem illas vals alpinas inGri-
schun il tempd’ota stagiun.Eir ils
ospidals regiunals, p. ex. l’ospidal
d’Engiadina Bassa (OEB) obain
quel da la Val Müstair han dürant
la stagiun fraida bler da far. Sco
cha’ls schefmeidis Joachim Koppen-
berg a Scuol e eodor von Fellen-
berg a Sta. Maria infuormeschan
hana da trattar d’inviern blers cas

da feridas tipicas pel sport d’in-
viern, ruottadüras d’ossa, con-
squass da tscharvè ed oter plü. «Ün
temp intensiv es l’inviern eir per
l’Ospidal chantunal a Cuoira»,
disch il meidi chantunal Martin
Mani, «i’l ospidal chantunal ve-
gnan trattats cas plü greivs da tuot
il chantun, sajan quai feridas da
cheu, ruottadüras d’ossa plü cum-
plichadas, schnuoglia, spadlas ed

oter plü.» Cunquai cha’l turissem
es in Grischun la sparta economica
la plü importanta es confruntà
l’ospidal a Cuoira cun üna blerüra
da quists cas: «Perquai es dvantà
l’Ospidal chantunal grischun ün
ospidal d’importanza naziunala in
quai chi reguarda il trattamaint
d’accidaints da sport.»

